
REGRAS DE REXIME INTERNO DA DELEGACION DE ALUMNOS
DE DEREITO DE OURENSE

PREAMBULO

A Delegacién de Alumnos de Dereito de Ourense constitle un espazo de referencia para o
alumnado da Facultade da que depende, é por iso que os seus membros, convocados e
reunidos democraticamente, deciden dar un paso importante de cara 4 posta en valor da
mesma, co obxectivo de dotala duns érganos de goberno e de una estrutura que poida
afrontar no futuro a organizacion de actividades e o desenrolo de tarefas como, a
colaboracién cos alumnos, a defensa dos seus intereses e dereitos e a axuda a todos aqueles
que a precisen.

TIiTULO I
DISPOSICIONS XERAIS

Artigo 1. Natureza

1. A Delegacion de Alumnos da Facultade de Dereito de Ourense (DAFDO) constitie un
organo sen personalidade xuridica dependente da Facultade de Dereito de Ourense.

2. A Delegacion rexerase, no cumprimento dos seus fins, polas stuas Regras de Réxime
Interno, polos acordos validamente adoptados polos seus drganos, asi como pola normativa
aplicable en cada momento.

Artigo 2. Obxectivos
1. Os seus obxectivos son:

A. A colaboracién e o asesoramento dos alumnos para defender os seus dereitos e
intereses.

B. A organizacion de actividades culturais, formativas, deportivas e de lecer destinadas
0s mesmos.

C. Promover iniciativas co fin de asegurar a participacion activa dos estudantes na vida
universitaria.

D. Colaborar coa Facultade e outras institucidons alleas no relacionado coa educacion e
formacion.

E. Colaborar con entidades e asociacions universitarias para fomentar a interrelacion
dos universitarios de distintos centros e para crear vinculos de comunicacion.

F. Promover o entendemento e cooperacion entre os estudantes para levar a cabo
acciéns comuns.

2. O desenrolo das suas actividades serd dentro do ambito da Facultade de Dereito de
Ourense, podéndose estender & Universidade de Vigo.

3. Para desenrolar os seus obxectivos podera facer calquera tipo de actividade: cursos,
conferencias, concursos, xornadas, coloquios, etc.

Artigo 3. Sede oficial

A sede oficial da Delegacion radicara no lugar especificamente designado pola Xunta da
Facultade de Dereito a tal efecto.

Artigo 4. Ambito de aplicacién

1. O ambito de aplicacién das presentes Regras de Réxime Interno é a Delegaciéon de

Alumnos da Facultade de Dereito de Ourense e estenderase a todos os seus membros.

2. O ingreso nesta Delegacion de Alumnos supdn a aceptacion destas Regras de Réxime

Interno.

TIiTULO II
DOS MEMBROS

Artigo 5. Composicion da Delegacion

1. Forman parte da Delegaciéon de Alumnos de Dereito, todos os alumnos matriculados en

titulaciéns oficiais adscritas & Facultade de Dereito de Ourense que en todo caso sexan:

A. Delegados e subdelegados das devanditas titulacidons, que estean matriculados no
correspondente curso que representen e que fosen elixidos democraticamente.

Incliense os mestrados.

B. Representantes de alumnos da Facultade de Dereito: no Claustro universitario, no
Consello de Goberno da Universidade de Vigo, no Consello de Goberno do Campus

de Ourense, nos Departamentos e na Xunta da Facultade de Dereito.

C. Representantes estudantis en calquera outro drgano adscrito 4 Universidade de Vigo

sempre que estean matriculados na Facultade de Dereito de Ourense.

2. Os membros da Delegacidon apareceran recollidos nun cadro, actualizado polo Secretario,

no que apareza o seu nome, apelidos, curso, cargo que ocupen, teléfono de contacto e

enderezo electronico.

Artigo 6. Dereitos

Os membros teran os seguintes dereitos:

A.

Participar nas Asembleas con voz e voto, incluida a posibilidade de presentar

mocidns por escrito e solicitar a inclusién de puntos na orde do dia.

Tomar parte en todas as actividades que organice a Delegacion en cumprimento dos

seus fins.

Gozar de todas as vantaxes e beneficios derivados da condicion de membros da

Delegacion.

Ser electores e elixibles para a Xunta de Goberno e demais Comisidons que se

prevexan constituir.

Recibir informacién sobre os acordos adoptados polos érganos de goberno da

Delegacion.

Facer suxerencias 4 Xunta de Goberno en orden 6 mellor cumprimento dos fins da

Delegacion.

Artigo 7. Obrigas

Os membros teran as seguintes obrigas:

A.

D.

Cumprir as presentes Regras de Réxime Interno e os acordos validos adoptados pola

Asemblea Xeral de membros e pola Xunta de Goberno.
Asistir as Asembleas, con voz e voto e demais actos que se organicen.

Coidar e conservar en bo estado todo o material da Delegacion e informar en todo

caso das posibles incidencias.

Desempeniar as obrigas inherentes 6 cargo que ocupen.

Artigo 8. Perda da condicion de membro

A condicidon de membro pérdese automaticamente por:

A.

Perda da condicién de estudante da Facultade de Dereito de Ourense, a non ser que
forme parte da Xunta de Goberno. Neste ultimo caso perdera a sua condicién de

membro unha vez sexa elixida a nova Xunta.

B. Perda da condicién de delegado o subdelegado, voluntariamente ou por remate do

cargo unha vez fosen elixidos os novos delegados e subdelegados.

C. Perda da condicién de representante de alumnos en calquera dérgano da

Universidade o da Facultade, voluntariamente ou por esgotamento do cargo.

D. Por renuncia voluntaria, comunicada por escrito 6 Presidente.

TIiTULO III
DA ESTRUCTURA ORGANIZATIVA DA DELEGACION

Artigo 9. Organos

1. Os dérganos da Delegacion son, a Asemblea Xeral de membros e a Xunta de Goberno, que

seran sempre colexiados.

2. Poderan constituirse as Comisions que a Asemblea Xeral considere precisas.

Capitulo I

Da Asemblea Xeral de membros

Artigo 10. Natureza

1. A Asemblea Xeral de membros é o 6rgano supremo de direccion da Delegacidn, estara

composta por todos os membros da mesma e presidida pola Xunta de Goberno.
2. Os seus Plenos poderdn ser, Ordinarios ou Extraordinarios.
Artigo 11. Pleno Ordinario
1. O Pleno Ordinario reunirase como minimo duas veces no curso lectivo.
2. As facultades que lle corresponden o Pleno Ordinario son:
A. A elecciéon e nomeamento dos membros da Xunta de Goberno.
B. O exame e aprobacién da xestién e propostas da Xunta de Goberno.

C. A aprobacién e control de aplicacién da memoria de actividades para o presente

exercicio.

D. A aprobacion das propostas de gasto dentro da partida anualmente asignada a

Delegacion.

E. O exame do presuposto e balance de contas interno, correspondente a cada ano

econdémico.
F. Aprobar as modificaciéns das Regras de Réxime Interno.

G. Calgquera outras que non estean atribuidas expresamente a outro dérgano ou que

excedan das competencias da Xunta de Goberno.
Artigo 12. Pleno Extraordinario

1. As facultades que lle corresponden o Pleno Extraordinario son, as que sendo competencia
do Pleno Ordinario, por razéns de urxencia ou necesidade, debidamente xustificadas, non se

poida esperar a sia convocatoria sen graves prexuizos para a Delegacion.
2. Nunca serd competencia do Pleno Extraordinario a modificacién das presentes Regras.
Artigo 13. Convocatoria

1. As convocatorias realizaas o Secretario por orde do Presidente e levaran adxunta toda a

documentacion precisa, incluida a acta da Asemblea anterior.

O Pleno Ordinario pode ser convocado tamén si o solicita a maioria da Xunta de Goberno ou

un nimero de membros non inferior 6 20 %, indicando o punto/s que se queren debater.

2. As convocatorias comunicaranse, mediante enderezo electrénico, a todos os membros
cunha antelacion minima de 5 dias, indicando a data e lugar de celebracion, a hora da
primeira e segunda convocatoria, asi como a orde do dia. En caso da convocatoria de Pleno

Extraordinario a antelacidon serd de como minimo 48 horas.

O lugar de celebracion das reuniéns sera sempre a Facultade de Dereito, preferiblemente na

propia delegacion de alumnos.
A segunda convocatoria farase como minimo media hora despois da primeira.

3. O Pleno Extraordinario serd convocado cando existan razons de urxencia ou necesidade a

Xuizo da Xunta de Goberno.

Artigo 14. Orde do dia
1. A orde do dia serd elaborada polo Presidente e redactada polo Secretario.

2. A orde do dia incluira sempre a mencion & aprobacion do acta da reunién anterior e rogos

e preguntas.

3. Deberan incluirse os puntos solicitados por escrito pola maioria da Xunta de Goberno ou

polo 20 % dos membros da Delegacidn.

Artigo 15. Constitucion dos Plenos

1. Os Plenos, tanto Ordinarios como Extraordinarios, quedardn validamente constituidos en
primeira convocatoria cando a eles asistan a maioria absoluta dos seus membros, incluido o

Presidente e salvo que nestas Regras se dispofia outra cousa.

2. En segunda convocatoria, quedaran constituidos cando asistan un terzo dos membros,

sempre que estea o Presidente e que non se dispofia outra cousa nestas Regras.
Artigo 16. Sesidns

1. As sesidns dos Plenos, tanto Ordinarios como Extraordinarios, seran presididas polo
Presidente, asistido polo Secretario e o resto da Xunta de Goberno. Todos eles formaran a

Mesa da Asemblea.

2. Sera a Mesa a que decida todas as cuestidns incidentais relativas a aplicacién das
presentes Regras de Réxime Interno, asi como todas aquelas que afecten o desenrolo da
sesion. Decidiranse as cuestidons por maioria simple e o voto do Presidente serd de calidade

en caso de empate.

3. Todos os membros da Delegacion tefien dereito a intervir nos debates e votacidéns. O
Presidente outorgard a palabra e decidird o tempo de intervencién. Tamén podera retirar a
palabra cando a persoa que intervefia se aparte do tema debatido ou volva sobre temas

tratados.

4. As intervencidns non poden conter linguaxe groseira, obscena ou ofensiva cara os
membros da Asemblea ou cara calquera outra persoa allea 4 Delegacion. Nestes casos o

Presidente pode chamar a orde as persoas que non respecten estas normas.

5. O Presidente, de acordo coa Mesa, pode acordar a expulsion do Pleno do membro da

Asemblea que non respecte as presentes Regras.

6. De non poder asistir o Presidente sera o Vicepresidente o que o substitua. De non asistir o

Secretario, o Presidente nomeara un provisional entre os membros da Mesa.
Artigo 17. Acordos

1. Os acordos seran adoptados por maioria simple dos asistentes, salvo que estas Regras

establezan outra maioria distinta.

En todo caso deberan estar presentes no momento da votacién, como minimo os asistentes

necesarios para a segunda convocatoria.

2. As votacidns poderanse facer a man alzada, por asentimento ou de xeito secreto. Seran
necesariamente secretas cando o soliciten alomenos tres membros da Asemblea.
Non se admite a delegacién do voto, nin o voto anticipado, nin o voto por correo.

3. Non podera ser obxecto de acordo ningun asunto que non figure na orde do dia, salvo que
se atopen presentes todos os membros da Delegacidn ou que se xustifiqgue a extrema

necesidade ou urxencia.

4. Os membros poden presentar mocidons de palabra ou por escrito para que sexan

debatidas, incluso ainda que non tefian relacidn coa o orde do dia, en rogos e preguntas.

Pddense presentar tamén mocidns por escrito cando por razéns xustificadas non se poida

asistir & reunion.

5. A execucién dos acordos corresponde @ Xunta de Goberno e seran vinculantes para todos

os membros da Delegacidn, ainda que no asistiran as reunions.

6. Cando asi vefia esixido normativamente ou polo propio acordo, o Secretario comunicara

por escrito os acordos a Facultade de Dereito, 4 Universidade ou 6 drgano que corresponda.
Artigo 18. Actas

1. O Secretario redactara as actas das reunidns e sera o encargado de redactar e publicar os

acordos adoptados pola Asemblea, sempre co visto e prace do Presidente.
2. As actas deberan conter inescusablemente:
A. A data, lugar, convocatoria e hora de comezo e fin.
B. O caracter Ordinario ou Extraordinario da mesma.
C. Os asistentes designados nominalmente e as ausencias xustificadas.
D. A orde do dia.

E. Un resumo dos debates tratados e o texto literal dos acordos adoptados, con

indicacion do sistema de voto empregado e os resultados obtidos.

3. Tamén figurardan na acta as mencidns que 0s membros desexen que consten
expresamente, incluida a sua abstencion ou voto desfavorable asi como os motivos do

mesmo.

A acta uniranse todas as mocidns ou escritos presentados por los membros para o seu
debate.

4. As actas aprobaranse na seguinte Asemblea coas modificaciéns que se propofian polos
membros e seran enviadas coa convocatoria correspondente a sua aprobacidn, salvo para o

caso das Asembleas Constituintes que se aprobaran o final da mesma.

No caso de que algun membro non poida estar na Asemblea podera facer as reclamacions

por escrito dirixido 6 Presidente.

5. As actas das Asembleas serdn publicas.

Capitulo II

Da Xunta de Goberno

Seccion primeira

Da stia composicion e funcions

Artigo 19. Composicion e natureza

1. A Xunta de Goberno é o érgano de xestidn e representacion dos intereses da Delegacion
de Alumnos e estard composta por cinco persoas, elixidas entre os membros da Asemblea

Xeral.

2. Na Xunta de Goberno deberdn figurar cando menos un Presidente, un Secretario e un
Vicepresidente. Pddense nomear tamén mais Vicepresidentes, ou Vocais se considera

oportuno.

3. Os cargos serdn exercidos gratuitamente e o periodo de mandato sera dun ano natural,
desde o seu nomeamento e ata a eleccién da nova Xunta de Goberno, podendo ser

reelixidos os seus membros.
Artigo 20. Funcidns

1. As facultades da Xunta de Goberno estenderanse, con caracter xeral, a tdodolos actos
propios dos fins da Delegacion, da sUa xestion e da sUa administracion sempre que non

requiran, dacordo cds presente Regras, autorizacidon expresa da Asemblea Xeral.
2. Concretamente as suas funcidns son:

A. Representar os intereses da Delegacion.

B. Dirixir as actividades e levar a cabo a xestion administrativa da Delegacion.

C. Promover e impulsar as relacions da Delegacion coas institucidons do seu entorno e en
especial, coa Facultade de Dereito, co Campus de Ourense e coa Universidade de

Vigo.
D. Nomear e revocar 6 Presidente.
E. Formar a Mesa que presidird, xunto co Presidente, as Asembleas Xerais.

F. Elaborar, revisar e presentar a Asemblea Xeral o presuposto e o balance interno de

ingresos e gastos, correspondentes a cada ano econémico.
G. Elaborar e presentar as propostas de gasto @ Asemblea Xeral.
H. Executar os acordos da Asemblea Xeral.

I.  Velar polo cumprimento dos fins e funciéns da Delegacion, asi como polo respecto
das presentes Regras de Réxime Interno e demais normas e acordos establecidos

pola Asemblea Xeral.

J. Calquera outras que non estean atribuidas expresamente a Asemblea Xeral, relativas

a administracion e representacion.
Artigo 21. Reunidns

1. A Xunta de Goberno reunirase cando se considere preciso, a xuizo do Presidente ou a

proposta de dous membros da mesma.

2. A convocatoria realizarase polo Secretario por orde do Presidente e indicara a data, a

hora, o lugar de celebracion e a orde do dia. Comunicarase a través de enderezo electrénico.
Farase a convocatoria cunha antelacidn minima de tres dias.

3. A orde do dia sera redactada polo Secretario e incluird todos os puntos que soliciten os
membros da Xunta. Incluird sempre a referencia @ aprobacién da acta da reunién anterior e

rogos e preguntas.

4. A asemblea da Xunta de Goberno quedara validamente constituida en Unica convocatoria

cando asistan a maioria dos seus membros.
Para as votacidns deben estar presentes cando menos tres membros.

5. Os acordos aprobaranse por maioria simple e en caso de empate o voto do Presidente

serd de calidade. No resto regularanse conforme o artigo 17 destas Regras.
6. O Secretario elaborara a acta reunion dacordo co previsto no artigo 18 destas Regras.

7. As actas da Xunta de Goberno son publicas para os membros da Delegacidn.

Artigo 22. Presidente

1. O Presidente sera elixido pola Xunta de Goberno de entre os seus membros por maioria

simple. Esta eleccidn farase na primeira Asemblea da nova Xunta de Goberno.

2. O Presidente tera as seguintes atribucions:

A.

B.

H.

Representar & Delegacion ante toda clase de organismos publicos ou privados.

Nomear e revocar o Secretario e o Vicepresidente de entre os membros da Xunta de
Goberno. No caso de atoparse ausente o Secretario dalgunha Asemblea ou reunién,
efectuard tamén o nomeamento dun Secretario provisional de entre os membros da

Xunta de Goberno.

Nomear e revocar, se o considera oportuno, a mais Vicepresidentes ou Vocais de

entre os restantes membros da Xunta de Goberno.

Convocar, presidir e dirixir as sesidéns que celebre a Asemblea Xeral e a Xunta de

Goberno, asi como dirixir as deliberaciéns dunha e doutra.
Executar os acordos da Asemblea Xeral.
Autorizar coa sua firma os documentos, actas e correspondencia.

Adoptar calquera medida urxente que a boa marcha da Delegacion aconselle ou, no
desenvolvemento das suas actividades resulte precisa ou convinte, sen prexuizo de

dar conta posteriormente a Xunta de Goberno ou 4 Asemblea Xeral.

Velar polo cumprimento dos fins e funciéns da Delegacion.

Artigo 23. Secretario

1. O Secretario sera nomeado polo Presidente de entre os membros da Xunta de Goberno.

2. As suas funcions son:

A.

Redactar e custodiar as actas das Asembleas, certificados e cantos documentos e
materiais lle solicite o Presidente e que afecten a marcha administrativa da
Delegacion, asi mesmo expedird os documentos que sexan de obrigado cumprimento

segundo a normativa vixente.

Realizar a convocatoria das reunidns, tanto da Asemblea Xeral de membros como da

Xunta de Goberno, redactando a orde do dia das mesmas conforme o artigo 14.

Realizar as comunicaciéns necesarias 6s membros, das convocatorias de Asembleas e

de tédalas actividades da Delegacidn, asi como outras que estime o Presidente.

D. Remitir & Facultade de Dereito, & Universidade ou & Administracion Publica os

documentos e comunicacions necesarios cos requisitos pertinentes.
E. Levar o cadro de membros coa informacidén anexa e o inventario de bens.
F. Custodiar tédalas chaves, a excepcion da chave de entrada.

G. Calguera outras que lle poida encomendar o Presidente dentro do seu dmbito de

actuacion.
Artigo 24. Vicepresidente

1. O Vicepresidente sera nomeado polo Presidente de entre os membros da Xunta de

Goberno.
2. As suas funciéns son:
A. Sustituir 6 Presidente en caso de ausencia do mesmo por calquera causa.

B. Realizar todas as funciéns encomendadas polo Presidente cando este llo requira e

baixo a sUa supervision.

Seccion segunda

Da sta eleccién

Artigo 25. Eleccion da Xunta

1. A Xunta de Goberno sera elixida por maioria simple dos asistentes na Asemblea Xeral

Constituinte, unha vez estean incorporados os novos delegados/as e subdelegados/as.

O Unico punto da orde do dia da Asemblea Constituinte serd a eleccién da Xunta de

Goberno.

2. Para a valida constitucion da Asemblea Xeral Constituinte necesariamente tefien que
asistir a ela, en primeira convocatoria, a totalidade dos seus membros e, en segunda

convocatoria, cando menos a metade dos mesmos.

Non se poderd facer a votacion se nese momento non estan presentes, alomenos os

asistentes necesarios para a segunda convocatoria.

3. A eleccion serd mediante sufraxio universal, libre, igual, directo e segredo. Non se admite

a delegacion do voto, o voto anticipado nin o voto por correo.

Cada membro podera votar a un maximo de tres candidatos na sua papeleta.

4. En caso de empate, farase unha segunda volta na que cada membro sé poderd votar a un

dos candidatos que quedaran empatados.

5. Unha vez nomeada a nova Xunta de Goberno, o Secretario da Asemblea, co visto e prace

do Presidente, comunicard a sia composicion 6 Decanato da Facultade de Dereito.
Artigo 26. Procedemento de eleccion

1. O procedemento de eleccidon da Xunta de Goberno farase, na medida do posible, nunha

soa Asemblea e seguira estes pasos:

10

12 Constitucion da Mesa de Idade e disolucidon da Xunta de Goberno.

Presentacion de candidaturas.

N
10

w
10

Votacion e reconto.

Proclamacién de candidatos electos.

D
10

52 Reclamacions.
62 Nomeamento dos candidatos e toma de posesion.
72 Disolucion da Mesa de Idade.

2. A Mesa de Idade presidira e dirixira todo o proceso de eleccién da nova Xunta con total

transparencia.

3. As reclamacidns pertinentes faranse oralmente, ante a Mesa. Esta decidira razoadamente

sobre a reclamacion.

4. Resoltas as reclamaciéns, ou finalizado o procedemento sen incidencias, o Secretario da
Asemblea, recollerd na acta a composicion da nova Xunta de Goberno, que pasara a tomar

posesidon 6 remate do Pleno.
Artigo 27. Mesa de Idade

1. A Mesa de Idade, que estara composta de tres membros da Delegacién, presidira e dirixira

todo o proceso de eleccidn da nova Xunta de Goberno na Asemblea Constituinte.

2. O Presidente da Mesa serd o membro de maior idade dos presentes na Asemblea e o

Secretario o de menor idade. O segundo menor en idade exercera as funcions de vocal.

3. O cargo de membro da Mesa é de obrigado cumprimento e unicamente non poderan
formar parte da mesma os candidatos & Xunta de Goberno. Neste Ultimo caso o propio

candidato deberd absterse de formar parte da Mesa.

4. A Mesa resolvera as reclamaciéns e tddalas incidencias durante o proceso por maioria

simple, sen que sexa posible a abstencion.

5. Unha vez rematado o procedemento e nomeada a nova Xunta de Goberno, os membros
desta firmaran a acta que, xunto coas firmas da Mesa de Idade, sera enviada 6 Decanato da

Facultade e publicada no taboleiro da delegacion.

6. Finalizada a sesion a Mesa de Idade quedara disolta automaticamente.
Artigo 28. Cesamento da Xunta de Goberno

Os membros da Xunta de Goberno cesaran por:

A. Transcurso do periodo do seu mandato, unha vez sexa elixida a nova Xunta de

Goberno.
B. Dimisidn expresa comunicada 6 resto da Xunta de Goberno.
C. Perda da condicién de membro, salvo 6 remate do curso académico.

D. Mocidn de censura aprobada pola Asemblea Xeral de membros, cando se produza un

incumprimento das obrigas encomendadas.
Artigo 29. Vacantes

1. As vacantes que se puideran producir durante o mandato de calquera dos membros da

Xunta de Goberno seran cubertas do seguinte xeito:

A. Se queda vacante a Presidencia, a Xunta de Goberno elixira entre os seus membros a

un novo Presidente. Entanto, exercera as suas funcidns o Vicepresidente.

B. Si a vacante é do Secretario ou do/s Vicepresidente/s ou Vocal/ais, serd cuberta por

un membro da Xunta de Goberno designado polo Presidente.

2. En todo caso cando se produza unha vacante na Xunta de Goberno, convocarase unha

Asemblea Xeral para elixir a un novo membro que a ocupe.

O procedemento desta eleccion sera o establecido para a eleccién dos restantes membros
da Xunta de Goberno, pero non se constituira a Mesa de Idade e sera a Xunta de Goberno a

que presida a Asemblea.

TIiTULO IV
DA DELEGACION E 0S SEUS BENS

Artigo 30. Patrimonio

1. O patrimonio inicial da Delegacién estd composto por todos os bens que se atopan no
interior da suUa sede e que en ningun caso pertencen en exclusiva & mesma, senén que forma

parte do patrimonio da Facultade de Dereito, polo que sera esta ultima a que decida sobre o
seu destino.

2. A Delegacion utilizara para o cumprimento dos seus fins os seguintes recursos
econdémicos:

A. Presuposto asignado anualmente pola Facultade de Dereito ou polo drgano que
corresponda.

B. Donativos e subvencidns que reciba.
C. Calgquera outro recurso licito, publico ou privado.

3. A partida orzamentaria asignada anualmente pola Facultade dependera en ultimo caso
desta, que en caso de remanentes podera destinar o haber a outras actividades.

Artigo 31. Exercicio econémico.

1. O exercicio econdmico abarcara o ano natural, coincidindo co exercicio econdmico da
Facultade de Dereito e da Universidade.

2. Durante cada exercicio a Xunta de Goberno elaborara e actualizara o balance de contas
interno, que se axuntara coa convocatoria da Asemblea Xeral Ordinaria correspondente 6
seu exame.

Esta documentacidon econdmica so ten caracter interno e non é vinculante para o Decanato
da Facultade, que sera o que decida finalmente sobre as propostas de gasto.

3. Os presupostos, balances e demais documentacion econdmica seran publicos.
Artigo 32. Acceso

1. Todos os alumnos tefien dereito a acceder e usar o material que se atopa nas
dependencias da mesma.

2. Para acceder sera preciso solicitar a chave na conserxeria do centro, acreditando a
identidade a través do DNI, carné de conducir, pasaporte ou carné universitario.

Ninguén que non deixe un documento de identidade podera obter a chave de acceso.

3. Todas as persoas que accedan & delegacion deberan facer constar o seu nome, apelidos,
DNI, firma, asi como a data e hora da sua entrada e saida.

4. Queda totalmente prohibido facerlle copias @ chave de acceso ou a calquera outra da
delegacidn sen autorizacién da Asemblea Xeral.

5. Non se poderd pechar a porta da delegacién cando se estea no seu interior, nin para
ausentarse dela momentaneamente.

Artigo 33. Material

1. Os membros da Delegacion poden facer uso do material da mesma sen abusar no seu
disfrute e procurando limitar o gasto na medida do posible.

2. Queda totalmente prohibido sacar material da delegacién sen permiso da Xunta de
Goberno.

3. E deber de tédolos membros e alumnos o coidado e a dilixencia no uso do material e das
instalacidns, procurando manter todo en bo estado e informar @ Xunta de Goberno das
incidencias.

4. Tamén se debera deixar todo no estado no que se atopaba, o cal implica pechar fiestras,
apagar luces e equipos eléctricos e/ou electrénicos, gardar o material logo de usalo e manter
a sala limpa e ordenada.

Artigo 34. Incidencias

1. As incidencias ou o mal estado do material, dos equipos e/ou da sala, seradn notificadas de
inmediato 4 Xunta de Goberno a través de enderezo electrénico e deixarase constancia no
taboleiro de anuncios da delegacion, especificando tamén a data e hora en que se cofieceu.

2. As persoas responsables dos danos causados na delegacién por culpa ou neglixencia
correran cos gastos de reparacion ou sustitucion de selo caso.

3. Os danos producidos por caso fortuito ou por forza maior seran a cargo do presuposto da
Delegacion.

TITULO V
DA REFORMA DAS REGRAS DE REXIME INTERNO

Artigo 35. Propostas de reforma

1. As propostas de reforma das presentes Regras de Réxime Interno deberan ir firmadas
cando menos polo 30 % dos membros da Delegacion ou pola maioria dos membros da Xunta
de Goberno.

2. As propostas deberan estar articuladas e motivadas e enviaranse 6 Presidente para que
convoque a correspondente Asemblea Ordinaria nun prazo maximo de 5 dias e remita as
propostas 6s membros cunha antelacién minima de 7 dias.

Artigo 36. Procedemento de reforma

1. A Asemblea Xeral Ordinaria na que se vaia debater a reforma das Regras de Réxime
Interno quedara validamente constituida, en primeira convocatoria, cando asistan a ela a

totalidade dos seus membros e, en segunda convocatoria, cando asistan a ela a metade dos
membros.

De non ser asi non se podera debater a modificacién e tampouco se podera presentar
ningunha outra proposta ata o curso lectivo seguinte.

2. Constituida a Asemblea, procederase 6 debate e aprobaciéon das propostas que poderan
ser parciais, se afectan a algun ou alguns artigos, ou totais, se afectan a mais do 80 % do
articulado.

3. As propostas de modificacion parciais seran aprobadas por maioria absoluta dos votos
emitidos. Para aprobar as emendas a totalidade sera necesaria unha maioria de dous terzos
dos membros da Delegacion.

A modificacion de calquera dos artigos do presente titulo require maioria de dous terzos dos
membros da Delegacion.

Na votacion deberdn estar presentes, en todo caso, os asistentes necesarios para a segunda
convocatoria.

4. Unha vez aprobada calquera modificaciéon destas Regras, o Secretario comunicara 6
Decanato da Facultade de Dereito tales modificacidons, axuntando as novas Regras de Réxime
Interno.

5. Durante un curso lectivo non poderd debaterse mais dunha proposta de modificacion.

DISPOSICIONS ADICIONAIS

Primeira. Mocion de censura

1. A mocion de censura podera plantexarse contra calquera membro da Xunta de Goberno
cando se produza un incumprimento nas suas obrigas ou se atente contra os intereses da
Delegacion. Serd presentada por escrito ante o Presidente por alomenos un 30 % dos
membros da Delegacion, ou pola maioria dos membros da Xunta de Goberno.

A mocion en todo caso deberd estar suficientemente motivada.

2. Se a mocion reune os requisitos anteriores, o Presidente convocara unha Asemblea
Extraordinaria de membros para o seu debate no prazo maximo de 3 dias.

3. Para a valida constitucion da Asemblea Xeral sera necesario que asistan a ela, en Unica
convocatoria, a metade dos membros da Delegacidn.

Na votacion deberan estar presentes cando menos os asistentes necesarios para a valida
constitucién da Asemblea.

4. Na Asemblea Extraordinaria debaterase a mocidn e para a sta aprobacion serd precisa a
maioria absoluta dos votos emitidos. Se resulta aprobada, na mesma Asemblea elixirase a un
novo membro para cubrir a vacante, conforme ¢ artigo 29.

O membro censurado deixara de formar parte da Xunta de Goberno.
Segunda. Revocacion do Presidente

1. A maioria da Xunta de Goberno poderd propor a revocacién do Presidente cando non
cumpra as obrigas do seu cargo adecuadamente e con eficacia.

A revocacion debera ser motivada e conterd o nome do membro que se propofa para
ocupar o cargo.

2. Feita a proposta de revocacién, o Secretario convocara unha Asemblea da Xunta de
Goberno na que se decidira por maioria absoluta de membros a revocacién do Presidente.

Na reunion deberan estar presentes todos os membros da Xunta de Goberno.

3. Se resulta aprobada, pasara a ser nomeado Presidente o membro proposto e o revocado
deixard o cargo ainda que seguira a formar parte da Xunta de Goberno.

DISPOSICION TRANSITORIA

Unica. Primeira Xunta de Goberno

Unha vez aprobadas as presentes Regras de Réxime Interno elixirase a primeira Xunta de
Goberno da Delegacion de acordo co establecido nas mesmo.

DISPOSICIONS DEROGATORIAS

Primeira. Clausula xeral

Quedan totalmente derogadas todas as normativas, no ambito da Delegacion de alumnos de
Dereito, anteriores as presentes Regras de Réxime Interno sexa cal sexa o seu obxecto,
rango ou modo de elaboracién.

Segunda. Acordos nulos

Seran nulos de pleno dereito todos os acordos non adoptados conforme ¢ disposto nestas
Regras.

DISPOSICIONS FINAIS

Primeira. Entrada en vigor

As presentes Regras de Réxime Interno entraran en vigor no mesmo momento da sua
aprobaciéon. Para garantir o seu cumprimento daraselle a debida publicidade a tédolos
membros no prazo dos cinco dias posteriores a sia aprobacion.

Segunda. Regulacidn subsidiaria

En todo o non previsto nestas Regras aplicarase a normativa interna da Facultade de
Dereito, a normativa que resulte de aplicacion da Universidade de Vigo e a normativa,
estatal ou autondmica, relativa Os estudantes e os seus dereitos de asociacion e
participacion.

DILIXENCIA para facer constar que as presentes
Regras de Réxime Interno da Delegaciéon de
Alumnos de Dereito de Ourense, foron
aprobadas pola Asemblea Constituinte da
mesma o 5 de abril de 2011 e publicado
oficialmente no taboleiro da Delegacion o dia 6
de abril de 2011.

O SECRETARIO

Jonathan Dominguez Rodriguez

